
K R » koyi esora ya ma-
Gba ? m? Ollll‘ %}!U%o t éy kowur ka anBaibul,

awa ayerds yi ro tabomp tagbantht: totop. Ilane kopa
‘£sora ya maGbaal maSam yia motha tho weski mapa ma
anBaibul pathasi mapa molom be., |
Arim ra Kuru rathor “kowur rokom” owa ka rokara
komar kosobe ka emera ya gag ana ba ramun yi dor to-
kasotho maotoma mslompl. Ma wuni othupi, ogbape chake,
omuti sMarki Yisos Kraist tokoyiane ka agmera gog, owa
ma opo lane yi agmera gon, be ka aMarkl Yisos Kraist
kama oyi oKisis kog-e, owa ka agloko nati oMarki oto gai-
bis anYethe gog ro rogon, owh ot yeros mabone yi matho-
fol mog ka anmera na owuni owo lane. Mine ghen imereg
matai ame ka karen 1937, owa mamane mokabane ame
iba yi oMarki motha losahg hali- kotop ka anloko hag
kaake. Igbispa mu tokasondne ro rogog mo oKisis yi o-

Marki ka mu KAAKE, bepi poyi molahe thog po yoyi.
. — Watson Goodman



MABOTHOR

AgRom 5:8
Kere Kuru atori mabothor mog
ro rasu, pokasife ma soyi ras
afom na ahake-e, Kraist ofi ta
ata su,

Kagaibing 1:5

De yi kowur ka Yisos Kraist-on,
owo yi oSeri ubothi lang, osWan
utotoko kowur koton ka anfi; de
yi oGbaka ka angbai be noru. Ta
kon awo bothor su-e, owo po bani
su ka chake sesu kotagane Kka
matir mog gbhen-e.

Yercmaia 31:3
OMarki opo torine mi kabi ka
aloko ’woni, opa ye-e, Yao, ipo

MA KURU 1

thog bothor mu yi mabothor mo-
thobana: tiasom ipo ligane mu
ka mafino ma mabothoar.

Yon 3:16
Atosoma-e ya Kuru-on shothor
raru, hag osond sWan ko skom
gbo son, kama wunio wuni ows
lane ko ote dine, kere osotho
angesam thoabana.

Yon 13:1
Owa yegka amet ma Kkapaine
m? bek-e, ma Yisos otara kopa
agloko gog agbek tokowur ka raru
are tokokome ka oKas, ma opo
bothor anon aga yi ka raru, o-
bothor na han ka sthalne.



2 RAKURU RA YISOS

Mathiu 1:22, 23

Ate be toysne kama arim ra
oMariki ro lasor ka tapa ta an-
nabi-e, kopa Kb»sla, ufane otd
gbasi kor, Ot kom wath uruni,
Owa atd bont ko ges, Imanuel,
(aga atepa kopa Kuru-og oyi de
yi sag).

Yon 14:9, 10a
Yisos-og opa ro nony, Filip, ma
ipo yi aloko awoni ro nu, mastha
te he mi-i? Wunio wuni sws po
n3gk mi opo nagk oKas so: to mu-
no mo pa-e, Tori su oKas-e? Ma
lane he kopa mine yi rokor ka

oKas-i, owa oKas o yi rokor ka
mi-i?

KRAIST-AD

Yon 1:1, 14

Ka otoper Arim royi, owa A-
rim rayi re Kuru, owa Arim royi
Kuru. . . Ka Arim rasoke wuni,
ka oyira kotog ka su, (owa 89
kali anyiki nog, ag yi mo anyiki
ga aWan son ka oKas), ola aboga
yi taten.

I Timothi 3:16
Owa tentene kaote ba athogka,
angbundu abolog na andina asu
ne yi abana; Kuru o torine ka an-
der ga wuni kopet, ka oYina
mosom 9son ko momari, kg ama-
leka agnagk ko, ka akawandi a-
kera konp ka tabona tolom, ka
alane ko ka raru, ka akal malane

ko rokom r2 ayiki abana.



YISOS-AD, ODOWAN KA KURU 3

AnKolasi 2:9
Kotai-e do rogon Kraist Yisos
slasor wa Kuru Moaosaba be oba-
kor.

I Yon 4:15 -

Wunio wuni owo m?2 gbithane
kopa Yisos ayi oWan ka Kuru,
Kuru stia ro gon, owa kon otia
ka Kuru.

Mathiu 3:17
Ka rim rayefo ka Kuru, ro-
pa, Owe-e, kono yi oWan ka mi
ubsthar, ka owo iba mobone.

Mathiu 17:5
Ma oyi ka kofof-e, koront ko-
fera kogbentha ko derar na; owa
rim rawur ka karont, rapa, O-

Wan kami ubothor kono owe, ta
owo po thesane mi fimo., Tola
ko nu.

Luk 1:35
Ka omaleka opa ro gog, oYina
masam otd thorar mu, anfoso na
oBoli rokom agte gbopor mu.
Tiog aroka rosom ara moatd re
kom-e, ato bont ko, sWan ka
Kuru.

. Aisea 9:6
Apo koma su uwath, owa
'wan uruni Komo ason su: kagbo-
ka katoyi ka agkogkla non, owa
atd bont ages gon uMar uninis,
oKuru ka anFosa, oKas uTho-
bana, oBai ka Mathofal.



4 YISOS OTORI SU KO WUNI WO DYI-E

~ Yon 11:25
Yisos-oy opa ro gog, Mine yi
kayokane, yi agesom: kon owo

m3lane mi, hali opo fi, oto kal
kali.

Yon 13:13
Nabontas mi Karmoks yi Ma-
riki; owa nopa ofino: atdsoma-e
ya iyi.
Yon 8:23
O pa ro fnan, Nia noyefo rora-
tha, minen iyefo rokom: nia noyi
ka raru are; mineq iyihe ka raru
are.
Yon 4:25, 26
Obera opa ro gog, Itara kopa
Mesaya-2g otd der, owo abont

Kraist; bepi opo der otd kane
su mdtai be. Yisos-2n opa rogon,
Mine mofofane mu, mines.

Yon 8:58
Yisos-ag opa ro gag, Ikane nu
tentene, Yenka akom Abraham-
3, Iyi.

Yon 10:7
Ka Yisos-an okal pa ro nan,
Ikane nu tenteneg, Mine yi ka-
dare ka talome.

- Yon 6:35
Yisos-an opa ro nan, Ming yi
kabo ka agesom: owo mo der

ro mi dor robahe kowop ko tho-
bana: swa ows molane mi ro-
mun rabak he ko s.



EMISALI €LOM E&YE YISOS OYO-E 5

Luk 5:4-6

Ma otei kofof-e, opa ka Si-
mon, Won ka obolon kama mo-
thora tapel ta nu tokolom. Ka
Simon owosa, opa, Pa, s9soko
thorone ghbes, sogbiphe koko; ke-
re salata arim ra mu-e, ifi thora
tapel. Ma agpo yo Yyi-e angbip
clop kogbath kobana, hag tapel
ta nag topimsa.

Mathiu 14:19-21
Ka oyamari agfom kama ag-
yira ka akeren, ka ogbasi tabo
tamath yi elop garag, owa oksli
rokom ka akariana, sruba yi, ka
osimdth tabo, ason ti ankarande

nof, ka agkarande agseg anpfom,
Ka na be andi, agnamra. Ka
angbas tbhem etiane aglasor to-
balai tofot toragn. Owa nag aga
di-e, anyi molo ma afom aruni
ewul tamath kote lomane bom-
nan de yi afeth,

Mathiu 20:30, 34

Owa afom afith narsn anyira
ro rog rayer, ma antel Kkopa
Yisos-91 sthas-e, ansel eron, anpa,
Pa, ba su anei, muno swan ka
Devid. . . Ka Yisos-og oba na
anei, oghbog efor yag. Owa ka
olemp wati agsotho kaksli ka
nan, ka agtag ko.



6 YISOS KRAIST-I OYI

Mayos Ma Agsom 2:36
Tiag ta agseth na Isreel be ag
tara tentene kopa, Yisos owe
gben, owo napo tan ka akont ko-
pagkine-e, Kuru opo soki ko o-
Mariki yi oKraist.

AqgHibru 1:2
Kuru-agn. . . ka marei molopso
ame ofofane su ka oWan kog,
owo Kuru othith tokasotho motai
be ken, owa kotan do ronon so ola
po bempa raru be,

AgKbolosi 1:16
Kotai-e, ka anyethe non otopi
gyet be, eyet ya roriana, yi noru,
gye mo s9 nogka rofor de yi

OToP1I YI OMARKI

£ye md sdte nogk, pd yi tobai-o,
tathof-o, cbomp-o, thalom ag-
boka-o; atopi eyet be kotag rogon
deyi ta aton.

AgRom 14:9
Tesoma Kraist ofi, ka okal
koli, kama ogbali yi oManln ka

agfi de yi ka aqkell.

Yon 1:3
Kona bempa cyet be; swa ro-
kao roka royihe ara abempa
thambe kono bempa ri.

1 AgKorinth 1:9
Kuru oyi ubothi lane swo po

muti nu ka mamane mg >Wan
kog Yisos Kraist oMariki ka su.



YISOS KRAIST-AD KONO YI OTHODKAS KA ADFoM BE 7

Mathiu 25:32
Owa otd thogkla tobona bge ro-
di kog. Oto gbaski ga kotog mo
utol tolome md ogbaski talome
ka atir-on.

Yon 5:22
OKas othonkashe wunio wuni,
kere opo son kathogkas be ka
owan.

AgRom 14:10
Kere munos-9n, kogg mo mo
thogkas owont amu-i? Thalom
munos-9n S$9°, to po som m3 IMd
fonforos owont amu-e? Kotai-e
san be soba tokotoma rodi ka
kawag ka korok epa ka Kraist.

Mayos Ma Agsom 10:42
Ka oyamari su tokotamos ka
angfom, vi tokoseri kopa owe-e,
kono Kuru sbot tokoyi uThogkas
ka agkoli yi ka agfi.

AnRom 2:16
Ka agrei aga Kuru m? sthog-
kas emurare ya afom ka Kkata ka
Yisos Kraist, mo m? mapa ma-
fino ma Kuru mopa, ama ming
ipo tori nu.

II Timothi 4:1
Tisan iman mu ka kaboporane
ka Kuoru, yi ka oMariki Yisos
Kraist owo yi tokothogkas agkosli
yi agfi ka kader kog yi rabai rog.



8 KABANI KoYl GBO TOSSALATA

AqHibru §:9
Owa ma apo gbenthis ko-e, o-
soke oTopi ka nan be ana mosane
do romon.

Yon 10:9
Mine yi kadare: bepi wunio
wuni swon ka kata ka mi-e, otd
kisi, owa oto won, otd wur, 2 9
bap ewoanth.

Yon 14:6
Yisos-2an opa ro gon, Miney
yi aron, yi tatesn, yi angesom: wu-
nio wuni ogbhali he der ka oKas
thambe stan ka kata ka mi.

Yon 8:24
Tiog ipa ro nu, natd fi ka e-
hake enu: kotai-e bepi nslane

KRAIST

he kopa ming yi kon-e, natd fi
ka chake enu.

Mayos Ma Agsom 4:12
Owa kakisi koyihe ka wunio
wuni ulom, kotai-e, gpeso nes
alom angyihe ka raru are aga
asony kotog ka agfom ro sogholi
sotho kakisi.

AnHibru 7:25
Tian ogbdli kisis nag feu ana
der ka Kuru kastagane ro rogong
ma ayi ukali thagkan tokonem-
thene ta ata nas.

AngRom 3:24
Kere agsotho momari moyag-
kag salata amboga non kotag ka
kabani aka yi ka Yisos Kraist-on,.



KABANI K8YI GBO TOSALATA

Luk 19:10
Kotai-e sWan ka wuni oder
tokathens yi tokokisis nan ana po
dine.

Kanaibing 5:9

Ka aglen aleg afu, kopa, Muns
m? yi ubeki tokogbasi akafa, yi
tokasim emathle; kotai-e apo fai
mu sathka, owa mo po bani a-
fom ka Kuru kotanane ka matir
ma mu, po yi mo-e afom kowur
koton ka tokomra, yi tont, yi
afom, yi tobona be.

AgKolosi 1:12-14
Kama ndsog mamo ka oKas
oW2 po yo su sdyi san abeki to-
kokasa ka aken ka agsom ka o-

KRAIST 9

war; awo po wura su ka agfoso
na asum, ka spo wona su ka ra-

bai ra oWan ka mabothor mos.

Do rogon so soba kobani salata
matir mog, po yi mo-e, katers ka
thake esu.

I AgKorinth 1:30
Kere salata mabotos ma Ku-
ru-¢, nagn n‘ayi rokor ka Kraist
Yisos. Kono yi katemp, yi ma-

lompi, yi kasomasne de yi kabani
ka s,

Taitos 2:14
Owo sondne ¢a ata su kama
ogbali bani su kowar ka makons
be-e, de yi tokofethor agfom gog
gben aga yi ayasyas tokoyo mo-
yos mafino.



10 ADKSDTOR KOTADANE KA MATIR MA KRAIST

I Yon 1:7
Kere bepi sokoth ka ammotha
mo> kono oyl ka ammotha soba
momang ukin yi ulom, swa matir
ma Yisos oWan kog mo gborans
su kowur ka ehake be.

AgRom 5:9
Tiog ma asog su moamari ka-
ake salata matir mon-e, p2 tha
gbethi ato kisis su kowur ka ra-
ban ra Kuru salata anesom gon.

I Pitar 1:18, 19
Atasoma-e natara kopa abanihe
nu yi cyet eye ba kolose, moe
akala afera de yi moboago, kowur
ka mayi ma nu moyai ama no-

sotho kowur ka ambemba anu;
kere salata matir mokeg ma
Kraist-on, mo kolomg kofeth owo
te ba apora be.

Antfisos 1:7
Owa, do romgon, abani su ka-
an ka matir mog, pdo yi mo-e,
katera ka thake kotanane ka ra-
yola ra agboga gox.

AgHibru 9:14
P> tha gbethi matir ma Kraist-
31 oWDd sandne ugborag ka Kuru
kotagane ka oYina uthobana-e,
md gholi fethor emera enu ko-

wur ka moyss mofi koko ka ko-
batho sKuru ukasli.



KAKISI ASABU DA KOSLANE KA OKRAIST 11

Antfisos 2:8, 9
Kotai-e ro abona akisis nu a-
sabu na kolane; po yihe ka an-
foso anu, p? yi amboya ga Kuru
Mbasaba. Ka moyos thahos ta tha-
ni wunio wuni okori Korine.

AnKaletia 5:6
Kotai-e rokor ka Yisos Kraist
kabirons thalom k3te birons ko-
bahe taio tai, thambe kolane aka
mo yo mapanth kotagane ka mo-
bathor.

AngRom 5:1
Tiog ma sopo sotho momari
katagane ka kolanc-e, soba mo-

thofal yi Kuru-on salata Yisos
Kraist oMariki ka su.

I Yon 5:4
Kotai-e wunio wuni owo apo
kom ka Kuru stham raru: swa
katham aka mo tham raru kiake,
kayi kalane ka su.

Yon 6:28, 29
Ka agpa ro gog, To md sdyo-e,
kama soyo mapanth ma Kuru-e?
Yisos-3n opa ro gan, Ampanth
ga Kuru giage, kama nalane ko
WD 2P0 Som.,

Yon 20:31
Kere agbal eye, kama nd lane
kopa Yisos-21 oyi oKraist, oWan
ka Kuru, owa kama bepi nodla-
ne-e, nd3td ba agesom ka anes

1o1.



12 ANEI DA KURU

anSam 103:11
Mo akariana koyi oboli rokom
kobolane raru-e, yoho so annei
o agyi molo min koko ka nan
ana moyikis ko.

anSam 103:17
Kere angnei ga Kuru-ag ta gnan
ana nesa ko-e, agyi kowur ka atho-
bana koko han ka athobana, owa
malompi mon mdatd bek ka ra-
komra ra agwuth ’nan koko ka

agrok ’nan.

Maika 7:18
Kane yi ukuru owo mabalane
ms> mund-an-e, swo motera mo-
kena, owo mopaine chake ya ag-

dogke ya agfom non-e? Obahe to-
tokui mobag han thagkan tho-
bana, kotai-e, pobone ko toko-
bana afom anei.

Lamantesion 3:22, 23
Poyi gho tosalata agmei na o-
Marki, bepi poyihe ti-e, ka apo
som su nan, kotai-e kanagka kog
kobahe kathamrs. Agnei fog anyi
afu rasok orassk: kabothlane kon
koyi kobana.

Taitos 3:5
Okisis su, po yihe salata mayos
molompi ama sapoq yo, kere okis-
is su asabu na annei non, ka kafe-
thor aka kal kom ofu, de yi ka
kafusas ka oYina mosom,



KURU OMUTI

Aisea 1:18
OMarki opa ye, Der nu kama
sobotas der ukin: hali ehake enu
ebalane mo kotha kobis, £to yi
gefera porr mo epompo efu, hali
epo yimra teren mo atafthi, eto
fera mo kobi.

Mathiu 11:28
Der nu ro romi, nag be anga
mathoro de yi aga ba tothe tolel,
owa iti son nu kafothang.

II AgKorinth 5:20
Tion sdyi agsom ga Kraist-og,
poyi mo Kuru onemthene nu
kotan do rasu. San sonemthenge
nu salata Kraist-on tokokal mane
yi Kuru.

SU ROROD 13

Kangaibine 22:17
JOYina mosom yi obera ufath
anpa, Der. Owa ta kon swo tal
opa, Der. D¢ yi kon owo ba ro-
mun-¢, ta 9 der.

Aisea 55:1
Tol-0, wuni owuni ows ba ra-
mun-¢, der nu ka amant; owa
hali konag awo te ba akala, der-e,
kama naowai nadi; der nu wai
mawain yi monono kote ba mols

hali nobahe akala.

Yon 7:37
Ka agrei alopso, anrei abana
na amet, Yisos-31 otoma onata a-
rim ron, opa, Bepi ramun robak
wunio wuni, ta oder ro mi smun,



14 POYIHE ADFoM DBA YI ABWUTH DA KURU

Yon 1:12
Kere na be aga malane ko-e,
oson na mamari tokasoke awuth
na Kuru, hali gag ana lane ka

anes non.

I Yon 3:10
Ka ate soghboli tara awuth na
Kuru, yi awuth na Sethani: wu-
nio wuni swo te yo olompi oyihe
ka Kuru, thalom owo te bothor
owont ko).

II AgKorinth 6:17
Tidg, Wur nu koton ka nan,
owa yi nu agbaske, aMariki opa,
Te gbon rokao roka royifa; Owa
iti malane nu, Iti yi uKas do ro-

nu, De yi nan noto yi agwuth
ami aruni yi agwuth ami abera,
OKuru ka agfoso be opa.

AgRom 8:14, 15
Atosoma-¢ nan aga oYina ka
Kuru okotha-e, ga yi agwuth na
Kuru, kotai-e nasothohe so emera
ya rotar tokokal nesa; kere no-
sotho emera ya rowankom, owa
di kati sopa, Aba, Pa,

AgFKilipai 2:15
Kama nagbali yi apani tai, kate
ba matheke, mo agwuth fa Kuru
ana te ba apora kotog ka ro-
komra rogborofane de yi roko-
na-e. owa nayi to kogbentha ko-
ton ka nag mo emotha noru.



MAPA MA KURU TA MABER 15

Aisea 5:11
Aragka ro rogag aga moabora
bsth kama agtang maber mobaki
owa agboraki hag agsum agwor,
han thon maber moyo agpo mara
rokor.

AgKaletia 5:19-21

Owa mayos ma mader mofto-
rine gbafoth, moyi; korop, ko-
tayane, koyifasne, efela elos, ko-
ramne ecyet cbumoarne, ramen,
mogbenang, eputhane, kotut, mo-
ban, kogbal, epeskiane, mothoksa
md rayem, cmile, kadif kotis, ko-
bothor ¢met de yi motai mowu-
non; ta ate ikal man nu, mo md
ila mang nu thog, kopa afom ana

m2 y» matai mati ame aggbahha
satho rabai ra Kuru.

AgRom 13:13, 14

Magkoth nu oslompi mo ma-
koth ma royag, ta po te yi romayi
malos yi katis, thalom rakorop
yi kotayane, thalom rakogbal yi
kotut. Kere wogsone nu oMariki
Yiscs Kraist, owa te botorne ti
roamera tokolasor mafela ma
mader.

€lomo 23:31, 32
Te ras koali maber bepi mapo
yimra, bepi mopo bak han oyim
wati otia ka anpothi, ma mopo-
borane yi kafot-e. Kalopso, moatd
nan mo ubok, maotd ¢taa mo urof.



16 ANANE AFINO ADYIHE ODBEKI

Mathiu 22:37, 38
Ka Yisos-an opa ro gor, Moyi
to kobothor oMariki oKuru ka
mu yi ammera amu be, de yi
anesom amu be, de yi anane a-
mu be. Age, noyi agyamari abana
atotoko na antho.

Mark 10:17-22

Ma owur tokako ka ambias
non-e, wuni kin oder ro gon ko-
gbuke-2n, aso towu, oyif ko, Kar-
moko ufino, to mda iyo kama iso-
tho agesom thobana-e? Ka Yi-
$95-91 opa ro non, Koeg mo bont
mi ufinc-e? Wunio wuni oyihe
ufino thambe ukin gbet, kono yi
Kuru-a. Mbotara c¢tho, Te yo
korop, te dif wuni, te keya, te

sof) maseri ma rayem, te tons wu-
ni, yikis okas ka mu yi okara ka
mu. Ka apa, Karmoko, matat ame
be ipo wop kobi ka rafeth ra mi.
Ma Yisos-on okoli ko-e, obothor
ko-e, ka opa ro gon, Tai tin 3
mapan; kone, thila rokao roka a-
ra maba, maso ka ammone, owa
matd ba keg roriana; owa der,
tag mi. Ma opo tdl mapa ame-e,
osan amol, okone yi omosinge, ko-
tai-e wuni won owo ba ken ko-
bana.

E€lomos 16:25
Arog doyi ri are balane mo
rofino ta owan duni, kere-e son
ta rofi tayi ka othalne wa arog
rati.



TE SELD APSDRIS MU 17

Yemos 1:22
Kere yi nu aye arim, poyihe
atal gbo son aga pogisne.

I Yon 3:7, 8a
Awuth alol, te nu selo wunio
wuni oyethas nu; kon owo moyo
olompi oyi ulompi, hali mo kono
oyi ulompi. Owo mayo ahake oyi
ka Sethani; kotai-e Sethani opo
y> ahake kabi ka otoper. ..

- T AgKorinth 6:9, 10
Notehe kopa agte lomp aggbo-
lihe sotho rabai ra Kuru-i? Te
salo atons nu; pdyi afom anoks-o,
pa3yi nag aga ramne £rsn-0, poyi
afom ana yo korop totop totop-o,
thalom akei-o, thalom afom ana

ba efor smara-o, thalom atis-o,
thalom aga nal-o, thalom ana ba
aharamu-o; age be angbolihe so-
tho rabai ra Kuru.

Antfisos 5:6
Te nu selo wunio wuni stons
nu ro sim tofoth; kotai-e salata
matai ame rabang da Kuru roderor
anwuth athanthone,

AgKaletia 6:7 __

Te nu selo atons nu; pofoi
he sel Kuru-on, kotai-e koko ara
wuni mo ossak-e, ria mo orok so.

AgngKaletia 6:3
Bepi wuni onane osyi wuni ba-
na bana-e ma ote yi koko-e, oto-
nsne.



18 AHAKE ADTS KARANE ROFI

€lomo 11:19
Mbs ma molompi matd lomane
ka annesom-e, yapayi so owuni
owa motan modlas-e, oyi ro kotay
rafi ron.

AnRom 5:12
Tiog ma ahake agwon ka raru
asabu ga wuni kin de yi rofi so-e,
asabu ga ahake-e; yag rofi roren-
sa wunio wuni kotai-e afom be
anpo y» ahake.,

Isikel 18:20
Owuni gben swo mays ahake,
oba kofi. Owan kog kontha mo-
sara makona ma okas, owa okas
obahe kosara makona ma swan:
malompi ma owuni lompi motd

vi ka rabomp ron, owa chake ya
owuni los ¢td yi ka rabomp romn.

AnRom 8:6
Kotai-e mayi ma mader ma
ahake mokara raofi; kere mayi
ma o2Yina moasom mAyi agesom
vi mathofal.

Yemas 1:15
Jwa mafela-e, ma mokora-e,
matd kom ahake; owa ahake-e,
ma md agbak-e, anto kom rofi.

| Luk 15:32

Payi olompi tokoyo met yi ko-
sel mabone, atosoma-e owont a-
mu owe osa po fi, kere okal yi
ukali, ssa dine, kere afir ko.

Kanaibine 1:18
Minge yi oKoli thobana; ipo fi,
kere kola ikal po ba anesom han
thabana, Amina. Mine iba ma-
sapo ma rokarofi de yi rofi.

Yon 11:43, 44
Ma opo pa ate, opa rorim ro-
bana, Lasarss, wur! Owa komo
owo fi nan-e, owur, atatok tog yi
mata mon md yi masek yi kasan-
ke, owa a rapor ader rog yi a-
ghasa afera. Yisos-2g opa ro nag,

Sali ko nu, kama okone.

I AgKorinth 15:3, 4
Kotai-e ipo lagklia nu ka ofo-
toko ata mine s» ipo sotho, kopa
Kraist opo fi ta ehake esu mo
md magbal ma Kuru mopa; ka

amagk ko, owa ka anrei aga be-
ka moasas okal yokane ka rofi mo
m3 magbal ma Kuru moapa.

Luk 7:14, 15a
Ka Yisos-o ofator na, ka »-
ghog angbatha, ka angfom ana
gbane Kkabel agtoma. Ka opa,
Langgba, ikane mu, yokane. Owa

kono awo po fi oyokane, otop
kofof.

Yon 10:17, 18 |

Tesom oKas obothor mi, pe-
kasife isond agesom ami, kama
ikal gbasi gi. Wunio wuni onoihe
mi ni, kere min mingne isond-
ne. Iba afoso tokosond ni, ka iba
afoso tokokal gbasi ni. Agyamari
age isotho kowur ka oKas ka mi.

Dutaronomi 5:7-21
Te ba okuru okuru ka kaobo-
prane ka mi,

Te bempane arog rd mabalane
ma roka oroka are yi ka agfena
rokom, ma are yi ka agthof ra-
tha, ma are yi ka anmant ame yi
ka angthof rokor. Noyihe toko-
sane ka eron eye, thalom nabatho

Yie « &

Te gbin ka agnes na oMarki
oKuru ka mu Kkatig, kotai-e o-
Marki obahe koson momari ka
owuni owo mobont annes non ko-
tin.

Bene anrei afothane kama mo-
somas ni, mo ma sMarki »Kuru

ka mu opo yamari nu-e; ndyi to-

kabulo ndys> mapanth ma nu be
ro marei thamthrukin. . .

Yikis okas ka mu yi okara ka
mu, mo ma _aMarki oKuru ka
mu Ipo yamari nu-e,. . .

Te dif wuni.

Te yo korap.

Te keia.

Te son maseri mo royam ro
koyagfa ofatane ka mu.

Te mile orani ka okos ’mu, ta
thani agseth non, ma agkai non,
ma-e anbol non wuruni, thalom
anboi gon ubera, ona kogn, agso-
fali nof, ma-e roka oroka are
okos mn sha-e,

Yeremia 23:24
OMarki oyif, Hbo, wuni ofd
gbali magkne ragbundu ro ma
ite gbali nogk ko-i? Mintha mo-
lasor akariana yi adaru-i?

Luk 8:17
Kotai-e, tai tomangkne tdoyihe,
ata md ate naibi; amurare anyihe
aga mo ate tara, owa mo ate
wura ghorasg.

anSam 139:8, 12
Bepi inat kama iwog roriana-e,
muno-an mayi ri, bepi iwog ro-
korofi-e muno-an moyi ri. . .
Ya-0, agsum angbolihe mank ro-
ka ro romu; kere ratatak roto

ghentha mo royan, owa ka agn-
gbap amu-e ansum yi kawale ag-
yi gbo molo min.

floms 15:3
OMarki, efor yon eyi der oder
be: onagk talos yi tofino.

Mayss Ma Agsom 17:27
Kama agthens Kuru, bepi ag-
gboli belbela ta atog tokofir ko,
halisa obolane he ukin okin ka su.

Yob 34:21, 22
Efor ya osMarki eyi ka asog ta
afom akopet, swa oto nagk mo-
yos monag. Asum gnati agyihe,
thalom amump3l na rafi, ro anys
molas ma angbsli magkne.



22 KATHALSR KSTHABANA TA ADRTE TADI KURU-AD

II Pitar 3:7
Kere kariana de yi raru eye yi
ka-ake, abene yi salata arim rin
rati tokathoi yi ka agrei ga ka-
thogkas de yi kadine ka ante
lane Kuru.

Kagaibine 20:15
Jdwa wunio wuni owo te ba
anes non ka akafa ka anesom-e,
ato fitha ko ka ambogka ga nant.

Mathiu 18:8
Tion bepi kata ka mu thalom
akatok ka mu kdys mu mo-
panthbala-e, gbok ki, mofitha ki
kama kobolane mu. Paotd yi mu
fisa bepi mowog ka agesom mun
lopane thalom mun tatke pothasi

koba moata mardg thalom tatak
torog, owa afitha mu ka anant
nathabana.

Mathiu 25:46
Owa ane antd Ko ka athalor
na thobana, kere aglompi antd
ko ka agesom thabana.

anSam 9:17
Agfom alas ato lafthe na ro-
Yahanama, deyi so tabona be
ate mopone Kuru-an,

Mathiu 13:41, 42
OWan ka wuni sba kdsom ag-
maleka non) kama angwura ka ra-
bai rog matai be ama son koye-
tha, de yi pag aga yo olos. Dwa
atd fitha na roatog ga nmant ro
kaokul> yi konaknak esek koyi.

IT Pitar 2:9
OMariki otara tokorokri anfom
alompi ka agbonsane, owa atara
tokabene agfom alos ta agrei :]a
karak epa tokothalar ga.

AnRom 14:12
Teba ti ukmo kin ka su saoba
koalomsone ka Kuru.

IT1 AgKorinth 5:10
Kotai-e san nu be soba toka-
toma rodi ka kawag ka korok gpa
ka Kraist-on, kama wunio wuni
osotho agram na mayos ama 9po
yo ka mader, bepi moyi mofino
thalam malas.

Kagaibine 20:12
Ka inagk agfl alol de yi abana,
agtoma rodi ka Kuru-e, ka akan-

thi tafa; ka akanthi so kafa Kko-
lom aka yi akafa ka agesom. Owa
athonkas agfi kotagane ka matai
ama apo gbal ka atafa, molo ma
mayoS ma nan moayi.

I Yon 4:17
Mabothar ma su matd gben-
this ka ate, kama soba komintha
ka agrei na kathogkas: pokasife
mo kono oyi-e, ya san soyi so ka
raru are.

Mayos Ma Agsom 17:31
Pokasife opo bot arei ma oba
kothogkas raru romoslompi ka
kata ka owuni owa opo thith.
Owa opo son ti molanene ka ag-
foam be ma opo vokas ko ka rafi.

AgRom 9:16
Tiog payihe ka maselo ma wu-
ni kopet, thalom ka mayos mon,
kere poyi ka annei na Kuru
Masaba.

I AgKorinth 8:9
Kotai-e naotara anbona na oMa-
riki ka su Yisos Kraist-ong, kopa
hali ma oyi uyola-e, salata nu
osoke umone, kama nan Kkotan
ka amone mog-e, noghboli soke
ayola.

AgRom 5:15
Kere ogbaske oyi kotog ka an-
hake ga Adam yi agboya ga Ku-
ru, kotai-e bepi, asabu na agha-

DA YISOS KRAIST

ke ga wuni Kin-e, afom be anba
tokofi-e, patha gbethi agbona na
Kuru yi agboya ga anbona ana
moader salata owuni kin, Yisos
Kraist-ag, anto therme ka afom
be.

II AgKorinth 9:15
Ta Kuru-ag osotho mams ta
angboya o) atui lomas.

I Pitar S:5b
. + . Kuru ot3 pensa agbone tai,
kere osog aboga ka anthorane.

Mayos Ma Agsom 4:33
Angsom agseri ta kayokane ka
oMariki Yisos roafoso abana; swa
aboga abana ag yi rokom ka nan.

Mathin 3:2
Thupi nu, kotai-e rabai ra ro-
riana rapo fat.

Mayos Ma Agsom 17:30
Tion Kuru-on opaisa efor ka
eloko ya kote tara, kere ka-ake
oyamari anfom dero der tako-
thupi.

II AnKorinth 7:10
Kotai-e onosine owo thesang
Kuru kono mokom kothupi koko
ka kokisi kote kara konimsa; ke-
re onosine wa raru konms mo kom
rafi.

Mayas Ma Agsom 3:19
Tiog thupi nu owa lafthe nu
kama adimsi chake enu, kama

eloko yva kofothane eder kowur
ro der kodi ka oMariki.

Luk 13:3
Ikane nu, sako, kere thambe
nathupi-e, nan be natd dine yag.

Luk 15:7
Ikane nu moabone mato yi ro
riana ta owuni kin ulos owo thupi
pathasi afom alompi togba tanle
tofot tamthoreganle ana te ba
kathupi.

- Mayos Ma Agsom 2:38
Ka Pitar-an opa ro nan, Thupi
nu, swa y» abaptais nu kino kin
ka ages na Yisos Kraist ta katero
ka chake enu, owa naotd sotho
amboya ga 2Yina masom,

Isikel 18:21
Kere bepi owuni los slafthi k-
wur ka ehake yon be sla po yo-e,
owa bepi owop esiran emi be-e,
kama osyo molompi kotanane an-
siran-e, owuni Kkati oto yi ukoli,
obahe tokofi,

Kagaibine 3:20
Kela itoma ka kadare, igbat-
gbat. Bepi wunio wuni otdl arim
ra mi-e, owa okanthi kadare, iti
woq, iti di yi kon, de yi kon otd
di yi mine-an.

Aisea 55:7
Ta swuni 19s aghape aron don,
yi owuni kona matamtamng mon,
>wa wuni wunon ta okalane ka

oMarki-an, re Kkomo’n oto bana
ko anei; ta okal ka Kuru-an, ko-
tai-e ot3 tera ko olai.

Mayos Ma Agsom 5:31
Kono Kuru opo pgata ka kata
ko kadio tokoyi uBai yi uKisis
tokason Isreel kathupi yi kalapro
ka chake.

Mathiu 6:14
Kotai-e, bepi notera afom ma-
fai ma gang molss-e, oKas ka nu
roriana »td tera nu so.

Mark 2:5 |
Ma Yisos-o1y onogk kalane ka
nan-e, opa ka owo ba mathanthan,
Wan. ano tera thake & mu.

Antfisos 5:11
Owa te ba momane yi mayos
ma agsum mdkonferen, Kkere
beta ti-e, gal ma nu.

AgKbolosi 3:2
Bot emera enu ka matai ama
yi rokom, poyihe ka matai ma
noru.

I Yon 2:15, 16

Te nu bothor raru, thalom
eyet eye yi ka raru. Bepi wunio
wuni sbothor raru, mabothor ma
oKas moayihe ro gogn. Kotai-e ¢-
yet be ya raru, mafela ma ma-
der-o, mafela ma efor-o, yi ka-
bone tai ka anesom, eyihe Kka
oKas, kere £yi ka raru.

Aisea 1:16
Yaksne, nogbransne; =malos
ma mayss ma nu bot ma oboli
pog kowur ka efor ami; tei nu
tokayo tolas!

Yemass 4:4
Na afom aropi notara he ko-
pa mamane ma raru mdyi Kko-
ghega Kuru-i? Tiog wunio wuni
owo yema yi uyathki ka raru »-
soke utherane ka Kuru.

Taitos 2:11, 12
Kotai-e agboga ga Kuru apgp-
naibine salata kakisi ka afom
be, ana rusam su tokopensa taio
tai ata namne Kuru-e, de yi ma-
fela ma raru, kama soyi atempi
alompi de yi asom ka raru are.

Isikel 36:26 |

Iti soy mu amera ’fu, owa iti

wona ayina afu rokor ka mu; iti

noi anmera mobalane asar ka

ander amu, owa iti so) mu amera
na moader.

Yon 3:3
Yisos owosa, opa ro non, I kane
mu tentene, wuni ogbolihe monk
rabai ra Kuru, thambe akal kom
ko ofu.

IT1 AgKorinth 5:17
Atosoma-e bepi wunio wuni
oyi rokor ka Kraist-e, oyi wuni
fu. Matai makur mopo thas; ksla

matai be mapo soke moafu.

I Yon 2:29
Bepi notara kopa oyi ulompi,
tara nu so kopa wunio wuni ows
may» slompi kono kom ko.

I Yon 5:18
Sotara kopa wunio wuni owo
apo kom ka Kuru oyohe ahake;
kere owo apo kom ka Kuru

obumorne, swa Sethani agboghe
ko.

I Pitar 1:23
Ma p9yi ti-e akom nu ofu, po-
yihe ka mater ama ba kothei,
kere ka mater ama te ba kathei
thagkan, salata arim ra Kuru ara
ba kJayi han thagkan thobana,

KRAIST OWO YODKANE KA RAFI

AnKolosi 3:1
Tion bepi apo yokas nu yi
Kraist-sa, thens matai ama Yyi
rokom, ro Kraist aylra ka radio
ka Kuru.

- I Pitar 2:24
Kono kati gbeg osara chake
esu ka ander gog ka agpogki ka-
ma sag ma sdyi sa afi ka ehake-e,
soghali vi sa akoli ka moalompi,
owa ayenkos nu asabu na tasam
to1.

Aqtfisos 2:1, 6
Owa nan so, Kuru opo kodlis
nu ma ndla vi ras afi ka chake

yi mayss ma nu malss. . . ka
oyokas su de yi kon, ka ays su
soyira de yi kon ka riana rokor
ka Kraist Yisos.

AgRom 6:2, 11
San ana po fi ta ahake-e, to
mo sogboli tia ri so-e? . . . Yan
so nag ndyi tokolomne kopa ya
noyi nia afi ta ahake, kere noyi
akali ta Kuru salata Yisos Kraist
oMariki ka su.

AgKaletia 5:24
Owa afom aga yi ka Kraist
agpo tan mader yi gsnane ya ¢-
fela elos yvati ka akant kanarkine.

Yon 3:36
Kono owo molane ka sWan o-
ba agesom thobana: kere wunmi
owa mdte lane ka oWan-e, obahe
konogk agesom; kere raban ra
Kuru rorensa ko.

Yon 35:24
Tentene ikane nu, Kono owo
matal arim ra mi, swa slane owo
som mi-e, sba anesom thobana,
obahe tokoasstho motheri; kere o-
po thas rofi kokes ‘ka anesom.

Yon 17:3
Owa agesom thobana i age
kama agtara mu oKuru utoten
son, yi Yisos Kraist owo mopo
som,

AngRom 6:23
Kotai-e agram na ahake anyi
rofi, kere amboya na Kuru anyi
agesom thabana rokor ka Yisos

Kraist oMariki ka su.

AgKaletia 6:8
Kotai-e, kon owo moasak kotan-
ant ka mader mog-e, oto rok
kothei kowur ka mader; kere kon
owo md sak kotaganes ka oYina-e,
otd rok agesam thabana kowur
ka oYina.

Yon 3:14, 15
Owa mo m3 Moses-an onata
ambok rowula-e, ya aba so to-
kogata sWan ka wuni kama wu-
nio wuni owo malane ko ote dine,
kere osotho anesom thobana.

Aisea 32:17
Owa mapanth ma malompi
mdatd yi mothafel; owa ogbantir
wa malompi oyi kasothne ake te
ba asike deyi amera afothane,

I Yon 4:13
Ka ate sotara sstia ro 1o, swa
kono ro su, pokasife opo son su
ani ka oYina kox.

AngKaletia 4:6
Owa ma pdyi ndyi awuth-e,
Kuru ssom »Yina ka oWan kog
ka emera enu, ka opa, Abba
2Kas.

Yon 14:21
Kons swas ba cyamari £tmi, owa
owop yi-e, kons yi owo mabothor

mi: swa konmo owos mobothar mi
oKas ka mi oto bothor ko, owa iti
bothor ko, owa iti torine gbafath
ro o).

AnRom 8:16
OYina kon konong osong moseri
de yi smera gsu, kopa sdyi ag-
wuth ga Kuru.

I Yon 3:18, 19, 24

Awuth alsl, mante nu bothor
ka sim, thalom ka mofof: kere
ka mayos yvi ka taten. Ka ate so-
to tara kopa soyi ka tateg, owa
soto bak kobuth roder kog kodi.
.« « OWO IO WOp tyamari yon otia
ka Kuru, yi Kuru stia ro nog. Ka
ate sotara otia ro su, ka oYina
OWD 2pO Son SU.

Yon 17:13
Kere ka-ake ider ro mu; owa
matai ame ifof noru-e, kama an-
ba mabone ma mi mogbenthis
rokor ka nan.

| Yon 15:11

Ipo kane nu matai ame, kama
mabone ma mi matia ro nu, swa
kama mabone ma nu mogbenthis.

Aisea 12:3
Tiabati, nota ligane amant yi
mobone kewur ka talomp ta ka-

kisi.

AgRom 14:17
Atasoma-e rabai ra Kuru rs-
yihe kadi yi komun, kere roayi

molompi, yi mathofal de yi me-
bone rokor ka »sYina mosom.

anSam 16:11
Muno motd tori mi arog ra
agesom: olasar wa mobone oyi
ka kaboprane ka mu: matolne

ma mabone mdyi ka kata ka mu
kadio».

AgnKaletia 2:20

Apo tantan mi ka akont ko-
pagkine yi Kraist-an, halisa iba
nesom; kere min tha so, poyi
Kraist-an konos oyi uksli rokor
ka mi. Owa agesam ana igesom
ka mader ka-ake, igesom kotan
ka kalane ka oWan ka Kuru owo
bothor mi, ka o sondne ta ata mi.

I agSamuel 12:15
Bepi nobahe kosane ka arim
ra oMarki-e, kere nakasi takowop
agyamari na oMarki-e, ka agl
nati kata ka oMarki koto namne
nu mo ma kosa gamne anbemba
anu-e.

II AnThesalonika 1:7-9

Owa Sso-e, mnan ana ba thog
asompane-e, 9sog nu .kofothane
de yi san, ma oMariki Yisos o-
naibine kowur ro rianma yi am-
maleka ga agfoso gogn, ro nant
nomara, tokoson kokalo ka gag
ana pensa Kuru, de yi aga te
wop akera kofino ka oMariki ka
su Yisos Kraist-og, Owa agto so-

tho kothalor, hali kodine kowur
ka kaboporane ka Kuru, de yi

ka anyiki na anfaso gog.

AgRom 6:16
Noteche kopa ka owo nosond-
ne mo atar asane, ndyi ebol ya
okin kati, poyi ka ahake koko
ka rofi-e, thalom poyi ka kosane
Kuru kako ka molompi-i?

Dutoromomi 11:26-28a

Kola! Ka agrei ga thonoan, ipo
tomar roder kenu kadi aruba de-
yi aragka: Aruba gag, bepi nawop
cyamari ya sMarki sKuru ka nu
gye ipo yamari thomog-e: Ararg-
ka nan, bepi naselohe kowop e-
yamari ya oMarki oKuru ka nu-e.

Luk 9:26
Tion wunio wuni owo molap
mi yi asim ta mi-e, sWan ka wu-
ni otd Jap ko ma mo oder ka an-
yiki gog, yi aga oKas kog, yi aga
ammaleka asom.

I Yon 2:23
Wunio wuni owo mopensa o-
Wan osbahe oKas; kere owo mo-
gbithane sWan oba so oKas.

Mathiu 10:32, 33
Wunio wuni swos moaseri tg ata
mi rodi ka agfom, mine so iti
seri ta aton rodi ka oKas ka mi
owd yi roriana. Kere wunio wuni
owo mopensane mi rodi ka agn-

KRAIST

fom-e, mine so iti pensane ko
rodi ka sKas ka mi swo yi ro-
riana.

AgFilipai 2:11
Kama kosago kosan koseri ko-
pa Yisos Kraist oyi oMariki ka
anyiki na Kuru oKas.

AgRom 10:9, 10

Kotai-e bepi mogbithane yi
kason ka mu kopa Yisos oyi o-
Mariki-e, owa molane yi ammera
amu kopa Kuru syokas ko Kka
rofi-e, mota kisi. Pokasife ka
ammera wuni md olang, ka o-
sotho molompi, yi ka kason mo
ogbithane, ka osatho kokisi.

II AgThesalonika 2:9
Owa katorine ka owuni than-
thone owe kotan ka mayos ma
Sethani koto yi de yi afoso be-e,
ro emisali eyem, de yi rotomen-
de. 3

Antfisos 6:11
Won nu eyet etima be ya Ku-
ru, kama nagholi toma tokotham
masoth ma Sethani.

Mathiu 4:1, 10, 11
Agloko nati oYina okera Yisos-
an rowula kama Sethani sgbons
ko. . . Ka Yisos opa ro gon, Se-
thani, yefo mi ran! Kotai-e apo
ghal kopa, Moyi tokaobatho oMa-

riki o’Kuru ka mu, swa kono gho
son Mo mdysona. Ka Sethani-agn
oter ko, ka ammaleka ander ag-
yona ko,

Mayss Ma Ansom 26:18

To kokanthi efor yag kama
anwur ka agsum, ander ka ka-
wale, kama angwur ka agfoso na
Sethani koko ka Kuru, kama ag-
sotho katero ka shake yi kegn ko-
tog ka gan apa asomas rakolane
mi.

I Pitar 5:8
Yi nu na agbet, na abumne;
kotai-e stherane ka nu, Sethani,
oyanthong mo asognila ubag, ka-
ma othens owo mo ogbari gbari.

I Yon 3:8
Owas mayo ahake oyi ka Se-
thani; kotai-e Sethani opo yo» a-
hake kobi ka otoper. Owa ta ate
to oWan ka Kuru oder, kama
odim mapanth ma Sethani.

II AnThesalonika 2:8
Ka angloko gati swuni thantho-
ne owe ot wur ghafoth, owo
oMariki »to dif yi kanesom ka
kason kon, owa oto kal losor ko
kotagane ka kaboporane kon ko-
ninis ka kader kon.

AgHibru 2:14
Tiong ma angwuth anba mader
yi matir ma rawuni kopet-e, kon
konone so agbasi mayi mati kama

kaotanane ka rofi ogbali Iosar kon
ows ba anfoso ga rofi, kono yi mo
Sethani.

AgRom 8:35, 37

Kane so mogbaski su kowur
ka mabothor ma Kraist-e? Poayi
kosompane-o, amone-0, maoketha-
ne-0, dor-o, rotin-o, masibo-o,
thalom agbatho-i? . . . Owa ka
matai ame bg soba kotham ko-
thasor asabu na kon owo bothor
su.,

Yemas 4:7, 8a
Tiog, sane nu ka Kuru, pensa
Sethani, owa otd gbape nu. Fator
Kuru, owa oto fator nu, gborans
mata ma nu nia afom na ahake...

Yon 13:35
Ka ate afom be agtd tara noyi
ankarande ami, bepi nobothorane.

AgKaletia 5:22, 23a
Kere makomi ma »Yina moyi,
mobothor, mobone, mathofal, ko-
muyu, anei, mothoth, kobothi
lane, amera athorane, koyo gbo
ghet. . .

I Yon 4:20
‘Bepi wunio wuni spa obothor
Kuru, kere ogbega owont kog-e,
oyi uyem; kotai-e owo te bothor
owont kon awo opo nagk, to mo
agholi bothor Kuru owo ote tha
nonk-e?

Yon 21:16
Yisos-2n) okal so pa ro non ko-
beka maran, Simon, owan ka Yo-
nas, m9 bothor mi-i? Opa ro oy,
Anko, Pa, motara kopa ibothor
mu. Yisos-on opa ro gog, Won-
thar talome ta mi.

I AgKorinth 13:1
Hali ifof atont ta afom yi a-
maleka-e, bepi ibahe mobothor-e,
isoke mo akem aromi, thalom
mo adaro.

I Yon 3:14
San sotara kopa sopo wur ka
rofi sopo wog ka agesom, paka-
sife sobothor agwont., Owo mote
bothor owont kog otia ka rofi,

Mark 16:9
Ma Yisos-an1 obora yokane ka
agrei atotoko na agyik-e, omotha
torine ka Meri owe roMakdala,
ka owo owura akorofi tamtho-
deron.

Mayos Ma Agsom 10:39-41

San soyi maseri salata matai
be . ama opo yo ka anthof na
agYuda yi ro Jerusalem. Kono
so-e, andif ko, kogbak ko ka ag-
ont. Ka Kuru oyokas ko ka anrei
ana beka masas, owa otori ko
gbafath, poyihe ka anfom be ke-
re ka maseri ama Kuru-ag omo-
tha po thith, hali ka san aga po

KA

YISOS KRAIST

di, de yi ana po mun yi kono
kadarong ka ma oyokane kdatog

ka agfi.

Yon 20:26-28

Kodarag ka morei tamthore-
sas-e ankarande agkal so yi ka
anseth, owa Thomas-an oyi Yyi
nan: ka Yisos-ony oder, hali ma
tadare toyi taotag, ofoma na koton,
opa, Ta mathofal mayi ro nu. O-
pa ka Thomas, Bot agssl amu no,
owa koli mata ma mi; owa fata
kata ka mu, mobot ki ka angfu-
thal ami: teyi wuni swo telane,
kere yi wuni owo lane, Thomas-
an opa ro gogn, OMariki ka mi
yi oKuru ka mi.



KAYOKAS KoYI KABOT

Mathiu 16:21

Ka agloko gati Yisos-og otop
kotori ankarande nog kopa oba
koko roYerusalem tokonakasi
mJatai magbathi ka mata ma am-
baki yi anfode abana yi agkar-
moko, owa anto dif ko, owa ka
anrei ana beka mosas atd kal yo-
kas ko.

AnRom 6:3-5

Notarahe ti kopa sag anga apo
baptais ka Yisos Kraist-an, abap-
tais su kowon ka rafi rog-i? Tiog
ka kabaptisom ka su amagk su
vi kon ka rofi, soma mo mo ayo
Kraist okal yokans kotog ka an-
fi-e, ka agfoso ga oKas-e, yan so

san soyi tokokoth ka aron da
agesom afu. Kotai-e bepi payi
sopantne rokin yi rafi rog-e, soto
pantne tentene rokin yi kayoka-
ne kon ka rofi.

Yon 5:25, 28, 29
I kane nu tentene, Agloko agto
der, owa anyi thog ka-ake, ma
anfi anto tol arim ra oWan ka
Kuru; swa gag aga matal angto
kali. .. Te nu kabane ta ate;
kotai-e anloko antd der, ma agfi
senk ana yi ka taboma agto tol
arim ror, owa agtd wur ri, nag
ana po y» ofino, anto yokane ka
agesom, owa fag ana po yo olds,

agtd yokane ka matheri.

II Timothi 2:21
Tiog bepi wuni oswassrng ma-
yai-e, atd kiane ko ta mopanth
ma3kolo, roka rosom, robeki ka
mapanth ma oMariki, robenene
ta taio tai tofino.

II Timothi 2:15
Thokas t3 kothesis Kuru mo
aboi owo te ba kolap, swo mogbai
asim ta taoten olompi.

Luk 1:74, 75
Kopa, Bepi opo wura su ka
mata ma antherang asu-e, Sot2
batho ko rakate ba rones, Romo-
som yi molompi roder kon kodi
ka marei ma su be.

I Pitar 1:2
Ana pdyi Kuru oKas othith
tokasomoas katagane ka oYina ka-
ma agsane ka Yisos Kraist de yi
awonsir na ka matir mon. Ta a-
boga yi mathofal £ barne ro ronu.

I Pitar 1:15
Kere mo kon owo tela nu o
yi usom-e, nag s> ndyi tokoyi
asom ka mayi ma nu be.

II AgKorinth 7:1
Tiog abothor, ma sopo ba e-
lahiri eye-e, man gboransne nu
kswur ka mopulke be ma mader
de yi agyina, owa sogbenthis ro-
sam ka ranes ra Kuru.



ADESSM APADITAI KSKO

AgHibru 13:12
Tion Yisos so ssompane roleg-
ken ka agkobe kama ogboli so-
mas agfom de yi matir mog gbexn.

I Yon 1:9
Bepi sogbithane ehake esu, oyi
ubothi lane de oyi ulompi toko-
tera chake esu, yi tokofethor
su koawur ka mokand be.

Mathiu 3:11
Mine-an yathi ibaptais nu yi
mant ka kathupi, kere owo mader
kodarog ka mi-e, konaq othasi mi
afoso. I bek he tokowop ckoftha
yon. O tobaptais nu yi oYina
mosam yi nant.

Aisea 33:8
Aron robana rotd yi ri, deyi
so arog, oswa atsbont ri Agrog
deSom. Wuni nako sbahe kokoth
ri be, kere ratd yi ta gag ana
yi ro abias, hali agla po sokane-e,
agbahe so kabun agrog.

Antfisos 4:24
Wong nu aruma ra rawuni fu,
owo atopi romabalane ma Kuru
romalompi yi masom ma taten.

Aqg€fisos 1:4
Mblo ma Kuru-e, spo thith su
rokor ka Kraist yegka otomor
raru, kama soghali yi asom de
yi apani tai rodi kog ka mabothor,

Isikel 36:27
Iti bot olDesmar kami rokor ka
nu, kama iyo> nu nakoth ka esiran
emi, natd yo mo to ipa-e.

Mayos Ma Agsom 4:31
Owa ma agpo ramne-e, oder
ro anthogklane der rokin-e, po-
yigkthane ri, ka agla oYina mo-
som, owa agfof arim ra Kuru
rokomintha.

Mayass Ma Agsom 11:24
Kotai-e oyi wuni fino, ola o-
yina masom yi kolane; ka afom

agbathi agbarne ka sMariki.

AgRom 8:9
Kere nag, noyihe ka mader-e,
n3yl ka oYina mosom, bepi poyi

oYina masom ka Kuru osyi nu
rokor-e. Owa bepi wunio wuni
obahe oYina ka Kraist-ag oyihe
ukon.

Mayoss Ma Agsom 13:52
Ka agkarande agla mabone yi
2Yina mosom.

Mayos Ma Agsom 1:8a
Kere notd sotho afoso ma o-
Yina masom oderar nu; owa notd
yi maseri ma mi. . .

Luk 11:13
Bepi nagn, ma ndyi alss-e, no-
tara tokoson thoya efino ka an-
wuth anu-e, thamsine sKas ka nu
owd yi ro riana-e, otd son oYina
masom ka gan aga mo yif ko-i?

anSam 34:18
OMarki oyi ufati ka nag ana
ba emera ssimitha; owa »to Kisis
agfom aga ba amera kathupi.

AnSam 37:3
Scline ka oMarki, owa yo to-
fino; yag ma noatia yira ka ag-
gban owa ato wonther nu.

I Pitar 4:12, 13

Ambothor ami, ta pate ketha
nu ta amem abag aga ba toka-
derar nu, mo atai ata nste nane
tagboli bop nu. Kere ba ti mo-
bone ma naoba agbap ka annakasi
na Kraist, kama ma agyiki gon
annaibine-e, notd yasane yi mo-
bone mabana.

Kagaibine 21:4
Owa Kuru oto nasi amantar be
ka efor yag. Rofi robahe so koyi.
Owa onoasing-o, kobok-0, ta a pa
ras obang-o, £ ba he so koyi hali.

Kotai-e matai mototoko mo po
thas.

AnHibru 12:7a

Bepi no muyu kama alompos
nu-e, Kuru sgbhasi nu mo awuth
o0, »

Aisea 66:2

OMarki opa mo yan: Ipo bem-
pa eyet £yan be yi kata ka mi,
owa mine ba yi; halisa, iti nog-
ka owuni mone owo ba amera
anosine ta matheri mog, owuni
owo mayer ka mapa ma mi,

AngHibru 2:18
Kotai-e ma kon konone apo na-
kasi raegbonsane, ogholi so mar
nan ana mo agbons ka-ake.

AgRom 16:20
Kagka oKuru ka mathofal ot
gbomoar Sethani ka tatok ta nu
ratha thani.

anSam 34:19
Esompane ya anfom alompi e-
bahe mone, kere sMarki oto fisos
na kowur ka yi be.

I AgKorinth 10:13
Agbonso gbons angbolihe de-
ror nu thambe ara moder ka
wunio wuni kopet; kere Kuru

oyi ubothi lane, owa obahe ko-
selo agbons nu pothas ata nagbsli,
kere ma angbons anbek-e, otd
kanthi ron dogbuke kama naghali
muyu.

AgRom 8:28
Ka sotara kopa matai be motd
yone fino tasalata nan ana bothor
Kuru, payi mo ta ngag ana amuti
kotagane ka maselo mon.

Aisea 43:2
Anlo ma gsonthons amant me-
fol-e, iti paiya mu, yi so tabag
tobana, tabahe komer mu; Ka
agloko moats koth rokasonthons
anant-e¢, mabahe tokafei, owa gn-
ant nabahe komara ro romu.

Kagnaibine 2:7

Owo ba elons ta otal ata oYina
opa ka echurch, Ows motham-e,
iti sog ko tokadi ka agont ga ag-
esom ana yi ka amParadais na
Kuru Masaba.

Kanaibing 3:5
Owo m? tham-e ato lonsir ko
suma tofera, owa ibahe konasi
anes nog kowur ka akafa ka ap-
esom, Kkere iti gbithane ages nog
rodi ka oKas ka mi de yi ka an-
maleka go.

| Kanaibine 3:12

Kon owo md thame-e, iti y»
kama oyi akor ka agseth na o-
Kuru ka mi, obahe so to kowur
ri. Owa iti gbal ages ga oKuru

ka mi rokom ko, de yi anes na
kapet ka oKuru ka mi, aka Yyi
mo Yerusalem kofu, aka thor
kowur ro riana koyefo ka oKuru
ka mi; owa iti kal gbal ages ami
afu ri.

Kanaibine 21:7
Ows tham »to sotho matai ame
be ken. Owa ming-ag iti yi oKuru
ko_g-e, owa kono ot5> yi owan ka
mi.

Kanaibine 3:21
Owo motham iti sog ko ma-
mari tokayira yi mine-2n ka ka-
wan ka rabai ra mi, m> md mine
so ipo tham, ka iyira yi oKas
ka mi ka kawan ka rabai rog.

Mathiu 5:32
Kere mine-ag ipa ro ronu, Wu.
nio wuni owo moter orami kop
payihe ta korop-e, ayo obera o-
s3ke urdpi, owa wunio wuni swo
monantd ko owo apo ter-e, oyo
korap.

Luk 16:18
Wunio wuni swo moater orani
kon, okal nanto ulom, oyo korop;
owa owo monantd ukin owo owos
kog) oter-e, ayo korap.

I AgKorinth 7:10, 11, 39
Kere ka angnanto de yi agba-
la-e, poyihe mine-an kere oMa-
riki kono yamari, ipa kama orani
ote wur ka owos kon; kere bepi

owur-e, ta ote so bala, thalom
ta okal mane yi owos kogn. Owa

ni oyi usekane fani owos kon oyi
ras ukoli; kere bepi swos kon o-
fi-e, oghali bala ka swo oyema,
kere ta poyi ghbo ka wuni owo yi
ulane ka oMariki.

AgRom 7:2, 3

Tiog ka antho-e, owuni bom
ubala oyi usekorane ka swos kog
fani ma oyi ukasli, kere bepi owos
kon ofi-e, asali ko kowur ka an-
tho gati. Tion bepi obala ka wuni
lom ma swos kog oyi ras ukoli-e,
atd bont ko ubera uropi; kere
bepi owos ofi thog-e, antho nati
agbahe so afoso rokom kog.

Mathiu 24:27
Kotai-e mo mo onakthing md
owur ro thoron-e, owa anagk gi
han ro pil-e, ya kader ka sWan
ka wuni ma koyi.

Kanaibine 3:11
Owa iti der lemp; wop obaksor
ara moba, kama wunio wuni ote
noi annio amu.

Mathiu 24:30
Owa ka anloko nati agmisali
na oWan ka wuni agto torine ka
akuru. Tabona be ka raru t3 to-
kulo, owa anto nogk oWan ka
wuni oder ka karont ka akuru
raafoso yi ayiki abana,

Yon 14:3
Owa bepi iko tokobenene nu
der-e, iti kal der so, iti ba nu ro
mi: kama ro mineg iyi, nia $o
natd yi ri.

Yemos 5:8
Nag so muyu nu; bak nu to-
buth, kotai-e kader ka oMariki
kopo fat.

Mark 8:38
Atosoma-e wunio wuni 9w
molap mi yi asim ta mi-e, ka ra-
komra raropi are yi thake gye-e;
oWan ka wuni oto lap ko so, ka
anloko ma oder ka agyiki ga o-
Kas kon yi anmaleka asom.,

Mathiu 16:27
Kotai-e oWan ka wuni oto der
ka agyiki ga oKas kon yi agma-
leka ngog. Owa ka anloks pati oto
sof) wunio wuni amolo ma mayos
mon moayi.

Luk 12:40
Owa yi nu abenene Kkotai-e
ka agloko ana note lane oWan
ka wuni oto der.

I Yon 3:2
Abothor, ka-ake soyi awuth na
Kuru, owa atha torihe su to soba
kore yi: kere sotara kopa ma
Kraist okal der, sato yi mo kono;
pakasife soto nogk ko mo mo
oyi-e.

Mayos Ma Agsom 1:11
An pa, Nag alanggba na ro Ka-
lili, koen mo natoma nakali ro-
kom-e? Yisos-an okin owe-e, owo
anpi nu anata ro riana-e, ya md
okal so der mo mo nonagk ko
okone ro riana.

Luk 21:27
Agloko gati angto mogk oWan
ka wuni oder ka karant roafoso
yi ayiki abana.

Kagaibine 16:15
Kola-e, mine mos der-ag mo
ukei, Wuni ka aruba wog owo
mobumor-e, de yi owo mobene
elopra yon ta thani okoth koatig
tal, owa agnogk malap mox.



ARIM RA KURU

agSam 119:11

Ipo magkor adim ra mu ka ag-
mera ami, kama ite yo ahake
kogamne mu.

anSam 119:105
Arim ra mu royi mo alamp ta
tatok tami, mo amotha ta arog
romi.
II Pitar 1:21
Kotai-e magbal moderhe tho-
pan ka maselo ma wuni kopet,
kere afom aruni assm ga Kuru
angbal ata oYina maosom otori ga.

_' 4:12

Kotai-e arim ra Kuru r? yi ro-
kdli de yi royasyas, rowogi so po-
thasi agbatho ga ran narog, owa

ro gholi ghai koton ka amm
yi anyina, de yi okotir yl maf
owa ro gbali tara enang yi maf
ma amimera.

II Timothi 3:16
Kuru otempds emera yag aga
gbal magbal mosom be, ama yi
mobeki tokothoksa, yi tokomay, yi
tokolompas, de yi tokornsom sa-
lata molompi.

Luk 21:33
Akuru yi raru eto thas kere
asim ta mi tothashe.

Mathiu 22:29 |

Kere Yisos-ag owosa opa ro

gan, Noyetha ma ndte tara ma-
ghal thalom agfoso ga Kuru,

